
　〈不爲矣善長於惟庸則姪之親耳于　陛下則子之親也豈肯舍其子而從其姪哉使善長佐惟庸成事亦不〉

　〈過勛臣第一而已矣太師國公封王而已矣尙主龍妃而已矣豈復有加于今日之富貴者乎且善長豈不知〉

　〈天命之不可倖求取天下于百戰而艱危也哉當元之季欲爲此者何限莫不身爲虀粉世絕宮沔僅保首領〉

　〈者幾人哉此善長之所熟見也且人年邁頽精神意慮鼓舞倦矣偸安苟容則善長有之曾謂有血氣之強暴〉

　〈動感其中也哉又其子事　陛下托骨肉至親無纖芥之嫌何得忽有深仇急變大不得已之謀哉凡爲此者〉

　〈必有深仇急變大不得已而後父子之閒或至相挾以求脫禍圖全身未有平居晏然都無形迹而忽起此謀〉

　〈者此理之所必無也若謂天象吿變大臣當灾則殺人以應天象夫豈上天之意哉今不幸已失刑而臣懇惻〉

　〈爲明之猶願　陛下作戒於將來也天下孰不曰功如李善長又何如哉臣恐四方之解體也事枉𡨚延羣臣〉

　〈杜口竟無一人爲　陛下言者臣誠愧恥忘其踈賤冀　陛下萬一感悟甘就鼎鑊無恨〉

以肅淸逆黨事命刑部尙書楊靖備條亂臣情詞播吿天

下凡二十人

　〈韓國公李善長列侯胡美唐勝宗陸仲亨費聚已故侯顧時陳德華雲龍王志楊璟朱亮祖梅思祖陸聚金朝〉

　〈興黃彬都督毛讓薛顯陳方亮耿忠於琥〉

詔求仙人張三丰

　〈按三丰一名玄玄洪武初入武當山修煉魁偉美髯寒暑一衲或處窮寂或游市井浩浩自如傍若無人時呼〉

　〈爲張邋遢有問之者終日不答一語或與論三敎經書則吐辭滾滾皆本道德忠孝每事來輙先知之所啖斗〉

　〈升輙盡或辟穀數月自若也登山其行如飛或隆冬臥雪中齁鼾如常時旣入武當往來天柱五龍南巖紫霄〉

　〈諸名勝洪武辛酉道士富平丘玄淸遇之爲弟子三丰使居五龍自結草菴于展旗峯北洪武庚午拂袖長往〉

　〈不知所在至是　上遣三山道士請三丰遣朝了不可覓召丘玄淸至與語悅之拜監察御史賜之室辭不受〉

　〈超擢太常卿〉

--

　〈雙愧歲抄云璚枝玉楬屬仙家未識人閒有此花淸致不沾凡雨露高標猶帶古烟霞歷年旣久何曾老舉世〉

　〈無變莫浪誇便欲載囘天上去擬從博望借靈槎此詩三丰蘧老詠揚州瓊花以自況也永樂初復累遣使致〉

　〈書求之書函云皇帝敬奉書眞仙張先生足下全文亦見雙槐歲抄仍命給事中胡濙徧往物色之不可得粵〉

　〈濱逸史曰語云神仙有無何杳茫天下豈有仙人盡妖妄昂今觀國初周顚仙及張三丰之事則又歷歷皆實〉

　〈有不可盡以爲誣者要之天地閒目有一種仙風道骨但仙凡路陷不可力致而強爲也〉

六月定東宮司經局官制○選用耆民有才德知故典者

○都勻安撫司散毛散狗長官司蠻民作亂凉國公藍玉

遣鳳翔侯張龍等討平之○詔禮部制公侯伯屯戍百户

印復賜銕冊曰曩者朕與羣雄並驅於諸將中拔其出羣

者爲帥首以統軍自渡江來平定天下今三十餘年念諸

將老矣令其錦衣還鄕特命爾爲百夫長各率兵百十有

二人以護衛其家俟其壽老子孫成襲則兵皆入衛罷其

屯戍爾尙欽哉

　〈先是公侯伯各賜卒百十二人爲從者曰奴軍至是年老賜歸設百户一員領其軍以護衛之給以印冊俾自〉

　〈耕食於是魏國開國曹國宋國信國穎國凉國諸公西平江夏長興江陰東平宣寧安慶安陸鳳翔靖寧會寧〉

　〈懷遠景川崇山普定鶴慶東川武定潘陽航海全寧西凉定遠永平諸侯皆給以兵時號銕播軍〉

七月在外軍衛水馬驛符驗時多假以營私乃令都布按

三司仍舊其各衛所追取之若有急俾乘快船以行

八月召凉國公玉還京尋詔還鄉賜賚甚厚仍命工部具

舟送之時宋國公馮勝平凉侯費聚皆予還鄕各賜金銀

